
TIRANE
I nderuar z.Kolonel,

Duke ju falenderuar pér bashképunimin e deritanishém midis institucioneve tona, si dhe
duke vlerésuar angazhimin pér punén e stafit té institucionit gé ju drejtoni, né vijim po ju
njohim me gjetjet dhe rekomandimet nga monitorimi gé institucioni i Avokatit té Popullit
kreu né ambientin e shogérimit dhe té ndalimit disiplinor pér ushtarakét aktiv, qé ndodhet
né mjediset e Repartit Ushtarak nr.6620 (Policia Ushtarake), Rinas.

Inspektimi u zhvillua né daté 29.06.2023 nga Mekanizmi Kombétar pér parandalimin e
torturés, trajtimit ose dénimit té egér, ¢cnjerézor ose poshtérues, né vijim Mekanizmi
Kombétar (MKPT), seksion prané institucionit t¢ Avokatit té Popullit, bazuar né nenin
19/1 t& ligjit nr.8454, daté 04.02.1999, “Pér Avokatin e Popullit”, i ndryshuar. Grupi i
inspektimit pérbéhej nga z. Besnik Deda dhe z. Hazbi Selita, me detyré nd/komisioneré
prané Mekanizmit Kombétar.

Avokati i Popullit né pérmbushje té misionit dhe detyrave té pércaktuara né Kushtetutén
e Shqipérisé, aktet ligjore dhe nénligjore, té cilat garantojné mbrojtjen e lirive dhe té
drejtave té shtetasve, népérmjet Mekanizmit Kombétar pér parandalimin e torturés,
inspekton né ményré periodike vendet e privimit té lirisé sé personit né mjediset e policisé
sé shtetit dhe té Forcave t& Armatosura, institucionet e ekzekutimit té€ vendimeve penale

(IEVP), njésité e policisé kufitare dhe emigracionit, spitalet psigiatrike, géndrat e pritjes
té emigracionit, gendrat pér mbrojtjen e viktimave nga trafikimi dhe ¢do vend tjetér kur
dyshohet se ka shkelje té té drejtave dhe té lirive té njeriut.

Mekanizmi Kombétar né ushtrimin e funksioneve té tij, udhéhiget gjithashtu edhe nga
standardet mé té larta té parashikuara né aktet ndérkombétare té ratifikuara nga Republika
e Shqipérisé, gé normojné dhe mandatojné veprimtariné toné té pérditshme! dhe né bazé
té autorizimeve ligjore?, kryen vizita té rregullta dhe pa paralajmérim né té gjitha vendet
ku mbahen personat e privuar nga liria, si dhe kontrollon ¢do dokument, qofté dhe té
klasifikuar té organeve té administratés publike, kur ka té dhéna dhe ¢mon se ekziston
mundésia e shkeljes sé té drejtave dhe lirive té njeriut.

Né kété kuadér, géllimi i vizités sé inspektimit né mjediset e Repartit Ushtarak nr.6620,
ishte vlerésimi i pérgjithshém i respektimit té té drejtave dhe lirive té ushtarakéve aktiv té
shogéruar dhe me masé “ndalim disiplinore” (deri né 72 oré), duke pérfshiré edhe
plotésimin e kushteve infrastrukturore né ndértimin e dhomave té ndalimit disiplinor,
sipas kérkesave té parashikuara né ligjin nr.173/2014 “Pér disiplinén n€ Forcat e
Armatosura té€ Republikés sé Shqipéris€” (ndryshuar me ligjin nr.19/2021, daté
15.2.2021), ligjin nr.13/2015 “Pér Policiné Ushtarake né Forcat e Armatosura té
Republikés sé Shqipérisé”, Rregulloren e Jetés sé Brendshme té FA, si dhe zbatimin e
rekomandimeve té Avokatit té Popullit né inspektimin e méparshme?®,

Né pérputhje me metodologjiné e inspektimit, vizita inspektuese e grupit té MKPT-sé né

mjediset e Policisé Ushtarake, konsistoi né:

a) Kayrjen e ambienteve ku mbahen dhe trajtohen ushtarakét aktiv né cilésiné e té
shogéruarve nga strukturat e hetimit dhe té rendit té Policisé Ushtarake dhe
ushtarakéve me masé “ndalim disiplinor”, dhéné nga komandat respektive sipas
hirearkisé né rerpartet ushtarake; respektimi i té drejtave té ushtarakéve pér kohén e
géndrimit né kéto ambiente; dokumentacioni qé mbahet dhe ményra e plotésimit té tij,
kryesisht né evidentimin, trajtimin dhe zgjidhjen e kérkesé/ankesave té tyre; me géllim
gé té forcohet, kur éshte e nevojshme, mbrojtja e individéve (ushtarakéve aktiv) nga
tortura, trajtimi ose dénimi i egér, ¢cnjerézor ose poshtérues.

b) Paragitjen e rekomandimeve drejtuar organeve pérgjegjése dhe strukturave té
ngarkuara me ligj, pér trajtimin e ushtarakéve aktiv té privuar nga liria (qé né
momentet e para kur hyjné né kéto ambiente), duke garantuar né praktiké zbatimin e
standardeve mé larta té té drejtave té njeriut.

1 Neni 60/1 i Kushtetutés sé Shqipérisé, neni 31/1 té ligjit nr.8454, daté 04.02.1999 “Pér Avokatin e
Popullit”, i ndryshuar, nenet 81,82 dhe 83 té ligjit nr.81/2020 “Pér té drejtat dhe trajtimin e t& dénuarve
me burgim dhe té paraburgosurve”, si dhe dispozitat e Protokollit Opsional té Konventés kundér Torturés
dhe Trajtimeve té tjera Cnjerézore dhe Degraduese (OPCAT)”, miratuar me ligjin nr. 9094, daté
03.07.2003.

2 Neni 19/1 i ligjit nr.8454, daté 04.02.1999 “Pér Avokatin e Popullit”.

3 Me shkresé nr.K4/17-2 prot., daté 15.06.2022 “Rekomandohet krijimi i kushteve pér trajtimin dhe
respektimin e té drejtave té ushtarakéve aktiv né dhomat e ndalimit disiplinor né Policiné Ushtarake,
Tirané”.

Grupi i inspektimit, paraprakisht u takua me ish-Komandatin e Rep.Ushtarak nr.6620,
Kolonel Shkélgim Cela, i cili pas prezantimit u njoh me géllimin dhe objektin e vizités
inspektuese.

Né takim, grupi i monitorimit u informua né lidhje me masat e marra pér krijimin e
kushteve pér trajtimin dhe respektimin e té drejtave té ushtarakéve aktiv té cilét
shogérohen apo akomodohen né dhomat e ndalimit disiplinor, pér shkelje té réndé
disiplinore “Ndalim disiplinor”, si dhe pér kuadrin ligjor ku pércakton detyrat dhe
pérgjegjésité e Policisé Ushtarake, né lidhje me ekzekutimin e masés disiplinore té
kufizimit fizik té ushtarakut deri né 72 oré.

U verifikuan gjithashtu dhe zbatimi i rekomandimeve té institucionit t¢ Avokatit té

Popullit né inspektimin e méparshém, né lidhje me:

» Afishimin e té drejtave té ushtarakéve aktiv gé ndodhen né dhomat e ndalimit
disiplinor, té vendosura né stenda né vende té aksesueshme;

» krijimin e njé ambienti qé té shérbejé si dhomé shogérimi pér ushtarakét aktiv, sipas
kushteve té pércaktuara né ligjin nr.13/2015 “Pér Policiné Ushtarake né Forcat e
Armatosura té Republikés sé Shqipérisé”.

» Kkrijimi i njé regjistri pér evidentimin, trajtimin dhe zgjidhjen e kérkesé/ankesave té
ushtarakéve aktiv té privuar nga liria, né cilésiné e té shogéruarit apo té ndaluar né
dhomat e ndalimit disiplinor.

» dhénien e kopjes s€ t€ drejtave ushtarakéve me masé disiplinore “ndalim disiplinor”,
gjaté kohés té géndrimit né dhomat e ndalimit disiplinor.

Theksojmé se, nga inspektimi u evidentua se, kéto rekomandime ishin zbatuar
plotésisht nga komanda dhe sektori i rendit né Policiné Ushtarake.

Gjithashtu, institucioni i Avokati i Popullit vleréson punén e miré dhe eksperiencén
pozitive té krijuar né vite nga Komanda dhe seksioni i rendit té Policisé Ushtarake, né
lidhje me zbatimin e akteve ligjore e nénligjore pér vendosjen e rendit dhe disiplinés
ushtarake né kuadér té veprimtarisé sé Forcave té Armatosura té Republikés sé Shqipérisé,
kryesisht né respektimin e té drejtave dhe trajtimin e ushtarakéve té shogéruar dhe atyre
me masé disiplinore “Ndalim disiplinor”, né rritjen e kapaciteteve té€ burimeve njerézore
né pérbérje té strukturés organike té PU-sé gé garantojné ofrimin e asistencés juridike,
ndihmén shéndetésore, trajtimin psiko-social dhe ushgimor té ushtarakéve, pér kohén e
géndrimit né dhomat e ndalimit disiplinor, si dhe pér infrastrukturén e ambienteve té
jashtme qé shérbejné pér ajrimin, takimin me familjarét dhe pér ushtrimin e aktiviteteve
sportive.

Pavarésisht situatés pozitive, grupi i inspektimit t¢ MKPT-sé evidentoi disa problematika,
pérmirésimi i té cilave, do té ngrinte né njé nivel mé té larté standardin e punés té seksionit
té rendit ushtarak dhe té sektoréve té tjeré né Policiné Ushtarake, né lidhje me respektimin
e té drejtave dhe trajtimin e ushtarakéve aktiv gé ju éshté privuar liria né mjediset e kétij
reparti ushtarak.

Baza Ligjore pér shogérimin dhe ndalimin disiplinor té ushtarakéve.

Né ligjin nr.13/2015 “Pé&r Policiné Ushtarake né Forcat e Armatosura té Republikés sé
Shqipéris€”, pércaktohet misioni i Policisé Ushtarake i cili éshté ruajtja e rendit ushtarak,
garantimi i zbatimit té ligjit nga veprimtarité e kundérligjshme né Forcat e Armatosura té
Republikés sé Shqipérisé, mbrojtja e jetés sé personelit, mbrojtja e pronés shtetérore né
administrim dhe pérdorim té Ministrisé sé Mbrojtjes dhe Forcave té Armatosura,
angazhimi né luftén kundér terrorizmit dhe pjesémarrja né operacionet pageruajtése e
humanitare.

Si njé strukturé e specializuar né pérbérje té Forcave té Armatosura, ajo udhéhiget nga
disa parime bazé gé jané ligjshméria, mosdiskriminimi, respektimi i té drejtave dhe lirive
themelore té njeriut, etj.

Organizimi dhe struktura e Komandés sé Policisé Ushtarake pérbéhet nga disa seksione,
midis té cilave seksioni i rendit ushtarak dhe Policia Kriminale Ushtarake, té cilat kané
pér detyré té garantojné rendin dhe disiplinén ushtarake, si dhe té parandalojné, zbulojné
dhe té kapin persona gé kané kryer ose pérgatiten té kryejné vepra penale ndaj Forcave té
Armatosura té Republikés sé Shqipériseé.

Né pérmbushje té detyrave funksionale, punonjésit e Policisé Ushtarake kryejné
shogérimin pér né ambientet e tyre ushtarakét, né rast se:

a) refuzojné té paragesin dokumentin e identifikimit;

b) dyshohet pér vértetésiné e dokumentit té tij té identifikimit;

c) kundérshtojné ose pengojné punonjésin e Policisé Ushtarake né kryerjen e detyrés;

¢) jané gjendur né vendngjarje dhe pér té cilét dyshohet se jané autoré té ndonjé vepre
penale;

d) kérkohen nga organet e drejtésisé.*

Ushtarakét gé shogérohen né mjediset e Policisé Ushtarake, pér arsyet e lartépérmendura,
nuk mund té mbahet mé shumé se 10 oré deri né sgarimin e rrethanave té ¢éshtjes pér
té cilén jané shogéruar®. Gjaté kohés té géndrimit ushtarakut i krijohen kushte normale
géndrimi dhe kur konstatohet se nuk éshté i implikuar né shkelje té ligjit, ai lihet i liré.

Njékohésisht, punonjésit e Policisé Ushtarake kryejné detyra edhe pér arrestimin dhe
ndalimin e ushtarakut ose civilit, sipas dispozitave t& Kodit té Procedurés Penale®. Né
rastet e shogérimit, ndalimit dhe arrestimit té ushtarakéve, té dhénat e tyre evidentohen né
regjistrat pérkatés, té cilét duhet té jené té sekretuar dhe me vulén e repartit.

Né rast shogérimi, punonjési i Policisé Ushtarake evidenton né regjistér pér cdo person té
shogéruar té dhénat pér: i) gjeneralitetet; ii) vendbanimin; iii) pérshkrimin e pamjes sé
personit, pérfshiré shenja té vecanta; iv) gradén dhe detyrén qé kryen; v) arsyet e

4 Neni 27 i ligjit nr.13/2015 “Pér Policiné Ushtarake né Forcat e Armatosura té Republikés sé Shqipérisé”
5 Neni 27/3 e ligjit nr.13/2015 “Personit, gé shogérohet nga Policia Ushtarake, i krijohen kushte normale
géndrimi dhe, pas sgarimit té rrethanave té ¢éshtjes pér té cilén éshté shogéruar, kur nuk éshté i
implikuar, lihet i liré. Né té gjitha rastet, personi i shoqéruar nuk mund té mbahet mé shumé se 10 oré”.

® Neni 28 i ligjit nr.13/2015

shogérimit; vi) orén, datén dhe vendin e shogérimit; vii) punonjésin e Policisé Ushtarake,
i cili ka kryer shogérimin. Né pérfundim té procedurave, té shogéruarit lihen té liré dhe
pajisen me kopje té procesverbalit (vértetim) té shogérimit.

Né rastet e arrestimit apo ndalimit, punonjési i Policisé Ushtarake evidenton né regjistér
pér ¢do person té arrestuar apo té ndaluar té dhénat pér: i) gjenealitetet; ii) vendbanimin;
iii) pérshkrimin e pamjes sé personit, pérfshiré shenja té vecanta; iv) gradén dhe detyrén
gé kryen; v) veprén penale, pér té cilén éshté arrestuar apo ndaluar; vi) hollési pér ményrén
e kryerjes sé veprés penale, pér té cilén éshté arrestuar apo ndaluar; vii) orén, datén dhe
vendin e arrestimit apo té ndalimit; viii) punonjésin e Policisé Ushtarake, i cili ka kryer
arrestimin apo ndalimin’. Né pérfundim té procedurave té hetimit, ushtarakét aktiv qé jané
kapur né flagrancé apo dyshohen pér kryerjen e njé vepre penale, shogérohen menjéheré
né ambientet e policisé sé shtetit, ndérsa dokumentacioni i dérgohet organit té prokurorisé.

Pér vlerésimin e shkeljes disiplinore té ushtarakut dhe propozimin pér dhénien e masés
disiplinore ndaj ushtarakut nga autoriteti pérgjegjés kompetent, ligji nr.173/2014 “Pér
disiplinén né forcat e armatosura té& Republikés sé Shqipérisé (ndryshuar me ligjin nr.
19/2021, daté 15.2.2021)”, ka parashikuar ngritjen dhe funksionimin e “Komisionit
Disiplinor” dhe “Komisionit t€ Larté Disiplinor”, prané njésive e reparteve, sipas hirarkisé
ushtarake®.

Sipas kétij ligji, autoritetet pérgjegjése té cilét kané té drejté té japin masa té rénda
disiplinore pér ushtarakét e Forcave té Armatosura me propozim té Komisionit té Larté
Disiplinor, konsiderohen Shefi i Shtabit té Pérgjithshém té Forcave té Armatosura,
komandantét e forcave dhe strukturave mbéshtetése, si dhe strukturat e varésisé sé
Ministrisé sé Mbrojtjes dhe Shtabit té Pérgjithshém té Forcave té Armatosura.

Sipas Klasifikimit né ligj, pér shkelje té rénda té disiplinés nga ushtaraku, autoriteti
pérgjegjés me urdhér me shkrim jep masé disiplinore “Ndalim disiplinor”, e cila éshté
njé masé e kufizimit fizik té ushtarakut dhe kryhet brenda mjediseve té pércaktuara pér
kété géllim (njé dhomé, tendé ose kabiné né anije), pér njé afat kohor jo mé shumé se
72 oré.

Ligji nr.173/2014 “Pér disiplinén né forcat e armatosura t€ Republikés s€ Shqipérisé
(ndryshuar me ligjin nr. 19/2021, daté 15.2.2021)”, parashikon njékohésisht dhe garancité
pér respektimin e té drejtave té ushtarakéve me masé té réndé disiplinore “Ndalim
displinor”.

a) E drejta e ushtarakut pér tu mbrojtur, né rastin ¢ procedimit disiplinor pér “shkelje
shumé t€ rénda disiplinore”, ushtrohet veté ose népérmjet njé pérfaqésuesi ushtarak t&
zgjedhur prej tij, si pér t'u dégjuar, ashtu dhe pér t€ parashtruar prova e fakte. Nése
ushtaraku nuk éshté né gjendje té gjejé njé pérfagésues, ai bén kérkesé me shkrim tek
autoriteti pérgjegjés ose komisioni disiplinor pérkatés, té cilét i caktojné njé pérfagésues
ushtarak me njohuri juridike pér mbrojtjen e tij.

7 Neni 29 i ligjit 13/2015
8 Neni 8 dhe 9 i ligjit nr.173/2014



b) E drejta e ankimit t€ masés disiplinore, éshté e parashikuar né nenin 25 té ligjit
nr.173/2014. Komisionet disiplinore jané pérgjegjése pér shqyrtimin e ankimeve nga
ushtarakét e ndéshkuar me masa té rénda disiplinore. Né& pérfundim té shqyrtimit,
komisioni disiplinor vendos lénien né fuqgi té masés disiplinore, ndryshimin ose
shfugizimin e saj. Vendimi i komisionit disiplinor miratohet nga autoriteti pérgjegjés i njé
shkalle mé té larté se ai qé ka dhéné masén, ndaj sé cilés éshté béré ankim.

Autoriteti mé i larté pérgjegjés pér ezaurimin e ankimit té ushtarakéve aktiv né rrugé
administrative éshté Shefi i Shtabit té Pérgjithshém té Forcave té Armatosura.

Ndérsa, ankimi né rrugé gjygésore pér masat disiplinore béhet pas ezaurimit té ankimit
administrativ. Ankimi drejtpérdrejt né gjykaté béhet vetém né rastin e dhénies sé
masave té rénda dhe shumé té rénda disiplinore, nga Presidenti i Republikés, Ministri i
Mbrojtjes dhe Shefi i Shtabit té Pérgjithshém té Forcave té Armatosura.

Afati i ankimit administrative, pér masat disiplinore éshté brenda 10 ditéve nga momenti
I marrjes dijeni pér masén e dhéné. Autoriteti pérgjegjés, tek i cili béhet ankimi, merr
vendim brenda 30 ditéve nga data e marrjes dijeni pér ankimin. Ankimi administrativ pér
masat e rénda disiplinore pezullon ekzekutimin e masés disiplinore, deri né marrjen e
vendimit nga autoriteti pérgjegjés®.

Kushtet materiale né dhomat e “ndalimit disiplinor” dhe té shogérimit.

Dhomat e ndalimit disiplinor né Policiné Ushtarake, jané té ndértuara sipas kushteve dhe
kritereve té pércaktuara né ligjin nr.13/2015 “Pér Policiné Ushtarake né FA t& Republikés
s€ Shqipéris€”, ligjin nr.173/2014 “Pér disiplinén né forcat e armatosura t&€ Republikés sé
Shqipérisé (ndryshuar me ligjin nr.19/2021, daté 15.2.2021)”, si dhe Rregulloren e Jetés
sé Brendshme té FA.

Ky ambient ndodhet né katin e paré té njé prej godinave brenda territorit t&¢ Komandés té

Rep.Ushtarak nr.6620. Ambienti pérbéhet nga:

e dhoma e pérgjegjésit té shérbimit;

e 4(katér) dhoma té ndalimit disiplinor;

e 2(dy) tualete t& ndara mé vehte pér burra dhe gra;

e dhoma e dushit pér larjen e trupit me ujé té ngrohtg, si dhe,

e ambienti i ajrimit i cili ndodhet né fundin e korridorit, jashté sistemit té dhomave dhe
ishte i rrethuar dhe i mbuluar me rrjeté hekuri.

Dhoma e pérgjegjésit té shérbimit t&¢ dhomave té ndalimit disiplinor, ishte e kompletuar
me tavoliné pune, karrige pér géndrimin ulur, raft pér mbajtjen e regjistrave dhe
dokumentacionit, si dhe njé stendé ku jané té afishuara orari i veprimeve ditore i miratuar
nga komanda e repartit, té drejtat dhe detyrimet e ushtarakut gjaté ditéve té ndalimit

° Neni 25 i ligjit nr.173/2014 “Pér disiplinén né Forcat e Armatosura té Republikés sé Shqipérisé ”, i
ndryshuar..



disiplinor, si dhe urdhéra t¢ Komandandit té Repartit, me géllim garantimin e sigurisé
fizike dhe trajtimin e ushtarakéve né kété ambient.

Dhomat e ndalimit disiplinor ishin té ndara mé vehte 1(njé) dhomé (VIP) pér ushtarakét
me grada madhore, 1(njé) dhomé pér ushtaraket gra, si dhe 2(dy) dhoma pér ushtarakét e
shérbimit aktiv.

Dhomat e ndalimit disiplinor kané kapacitet pér 4(katér) persona. Pérmasat e dhomave
jané 4x5m, té ndara né dy ambiente né dhomé dhe paradhomé, me kushte pér jetesé
normale, si dhe pér mbajtjen e pastértisé individuale.

Cdo dhomé éshté e kompletuar me krevaté, dysheké, batanie dhe carcafé, né gjendje
shumé té miré pérdorimi. Dhomat jané té pajisura me nyje hidrosanitare, si dhe me
tavoliné pune e karrige pér géndrimin ulur. Né ambientin e paradhomés, ndodhet njé
lavaman me ¢ezém qé furnizohet me ujé té rrjedhshém, si dhe raft pér mbajtjen e pajisjeve
té tualetit personal. Pér rastet e nevojave gé mund té keté ushtaraku kur ndodhet né dhomat
e ndalimit disiplinor dhe duhet té njoftojé personelin e shérbimit, mungon zilja/butoni, e
cila montohet né mur brenda ambientit t¢ dhomés sé fjetjes. Dhomat jané té lyera dhe té
pastra nga ana higjeno-sanitare.

Dritaret e dhomave kané pérmasa té tilla ¢ mundésojné ajrimin dhe ndrigimin e ploté
natyral t&¢ dhomés. Né pjesén e jashtme, dritaret jané té siguruar me rrjeté hekuri, e cila
nuk e pengonte hyrjen e drités natyrale. Dhomat kané dhe ndricim artificial qé furnizohet
nga rrjeti elektrik. Né rast ndérprerje té energjisé elektrike, reparti ka gjenerator si burim
alternativ pér furnizimin me energji elektrike.

Tualetet jané té veshura me pllaka, si dhe té€ kompletuara me nyje hidrosanitare dhe ¢cezém
me ujé té rrjedhshém. Ambienti i dushit éshté i kompletuar me bolier pér ngrohjen e ujit
me energji elektrike dhe me koké dushi né gjendje té miré pune. Kéto ambiente ishin té
pastra nga ana higjeno-sanitare, si dhe té dizifektuara.

Brenda ambientit té ndalimit disiplinor, ndodhet edhe njé dhomé e pajisur me tavolina dhe
karrige, e cila shérbente pér konsumimin e vakteve ushgimore nga ushtarakét me masé
disiplinore. Trajtimi me ushqgim kryhet 3 heré né dité, i cili ofrohet me shérbim katering
nga komandat e reparteve ushtarake respektive.

Ambienti i ajrimit plotésonte kushtet e sigurisé fizike té personit dhe plotésonte nevojén
pér ajrim. Sipas orarit t& veprimeve té miratuar nga komandanti i repartit, ushtarakut i
lejohej deri né 4 (katér) oré né dité té dilte né ajrim, por dhe sa heré ai kishte t& nevojshme
(pirje té duhanit).

Korridori i dhomave té ndalimit disiplinor mbahej nén vézhgim nga 2(dy) kamera sigurie.
Por, grupi i inspektimit konstatoi se kamerat e sigurisé ishin té vendosura edhe brenda
ambientit té dhomave té ndalimit disiplinor, gjé e cila né vlerésimin e institucionit té
Avokatit té Popullit, pérbén shkelje té dinjitetit njerézor dhe cénim té privatésisé. Seksioni
pérgjegjés pér ruajtjen e rendit dhe garantimin e té drejtave té personave gé mbahen né

kéto mjedise t& mbyllura, duhet té kryejé paraprakisht njé analizé té ndikimit né mbrojtjen
e té dhénave dhe té jetés private té personave gé akomodohen né kété ambient, gjaté
instalimit t& kamerave té sigurisé, si dhe ta dokumentojé até®,

Sistemi i kamerave ishte i lidhur me serverin géndror gé administrohej nga IT e kétij
reparti, me njé afat ruajtje té pamjeve filmike deri né 30 dité.

Ngrohja dhe ftohja e ambienteve realizohej me sistemin e kondicioneréve, té cilét ishin té
montuar né ¢do dhomé dhe né ambientet e pérbashkéta.

Shogérimi i ushtarakut té shérbimit aktiv pér né mjediset e PU, si mjet administrativ,
kryhet nga punonjési i Policisé Ushtarake, pér rastet e parashikuara né ligj. Té shogéruarit
géndronin né njé dhomé shogérimi té krijuar gjaté viti 2022, ngjitur me njé dhomé qgé
shérbente pér intervistimin dhe njohjen e personit, té ndaré né mes me xham me ngjyré té
errét. Dhoma e shogérimit dhe dhoma e intervistimit ishin me sipérfage dhe hapsiré té
bollshme, si dhe kishin ajrim dhe ndri¢im natyral e artificial. Ato ishin té kompletuara me
stola pér géndrimin ulur té personave, si dhe tavoliné pune pér specialistin e policisé
ushtarake gé ka kryer shogérimin e ushtarakut aktiv. Né ambientin e shogérimit ndodhej
edhe njé tualet i kompletuar me pajisjet dhe nyje hidrosanitare. Ambienti i shogérimit ishte
i lyer dhe i pastér nga ana higjeno-sanitare.

Né momentin e inspektimit, né dhomat e ndalimit disiplinor nuk ndodhej asnjé ushtarak
aktiv me maseé disiplinore apo né cilésiné e té shogéruarit. Nga informacioni dhe verifikimi
i regjistrave ku regjistrohen té dhénat e ushtarakéve gé hyjné né mjediset e Policisé
Ushtarake, u konstatua se pér periudhén nga janar — gershor 2023 jané akomoduar 12
(dymbédhjeté) ushtaraké aktiv me masé té réndé displinore “ndalim disiplinor”, si dhe 14
(katérmbédhjeté) ushtaraké né cilésiné e té shogéruarve.

Ndihma juridike, shérbimi shéndetésor dhe ai psikologjik.

Legjislacioni né fugi né fushén e Forcave té Armatosura, parashikon té drejtén e
ushtarakut aktiv té FA gé gjaté ecurisé sé procedimit disiplinor ai ka té drejté té dégjohet
nga komisioni i disiplinés dhe autoriteti pérgjegjés qé ka dhéné masén disiplinore, si dhe
pér té paraqitur prova dhe fakte, té cilat e kundérshtojné masén disiplinore té vendosur
prej tyre.

Ké&té té drejté, ushtaraku mund ta ushtrojé veté, nga njé ushtarak me vjetérsi né shérbimin
ushtarak por gé ka njohuri né fushén juridike té siguruar nga reparti, si dhe népérmjet njé
avokati mbrojtés té siguruar prej tij.

Nga inspektimi u evidentua se, té drejtat dhe detyrimet e ushtarakut me masé disiplinore
“Ndalim disiplinor”, ishin té afishuara né stenda mé vehte, né njé vend té€ aksesueshém
nga ana e ushtarakéve gé ndodhen né dhomat e ndalimit disiplinor.

10 Neni 28 i Kushtetutés sé Republikés té Shqipérisg, si dhe Udhézimi nr.46 daté 28.03.2017 i Komisionerit
pér Mbrojtjen e té Dhénave Personale dhe té Drejtén e Informimit “Pér pércaktimin e nivelit té sigurisé pér
pérpunimin e té dhénave personale népérmjet sistemeve té sigurisé, né zbatim té ligjit nr.19/2016 “Pér
masat shtesé té sigurisé publike”, neni 6.



Gjithashtu, nga informacioni i drejtuesve té repartit dhe seksionit té rendit né kété repart,
ushtaraku né momentin kur paragitet né mjediset e PU, pér kryerjen e masés “Ndalim
disiplinor”, duhet té kishte me vehte setin e dokumenteve, si mé poshté:

Urdhérin e ndalimit disiplinor

Fletén (formularin) e ndalimit disiplinor;

Fletén e shogérimit pér ushgim;

Kryerjen e vizités te mjeku (mjeku/ndihmésmjeku i repartit dhe
mjeku/ndihmésmjeku i PU);

Karta e ID personale ose Fleté-hyrje e repartit;

Té drejtat e ushtarakut té shogéruar dne me masé displinore.

YV VYV

Y VYV

Njé problematiké e konstatuar né dhomat e shogérimit nga grupi i inspektimit, kishte té
bénte me regjistrin e té shogéruarve. Rubrikat e kétij rregjistri nuk ishin té plotésuara
rregullisht. Né disa raste, té shogéruarit kishin shénuar orén e shogérimit, por nuk ishte
evidentuar ora e Iénis sé liré té ushtarakut. Kjo le t& nénkuptojé se i shogéruari mund té
keté géndruar mé shumé se deri né 10 oré né kété ambient, duke pérbéré shkelje té té
drejtave ligjore qé gézojné kéta persona dhe privim té lirisé tej limitit kohor té pércaktuar
né aktet ligjore né fuqi.

Gjithashtu, rregjistri i té shogéruarve nuk kishte njé rubriké mé vehte ku té evidentohet
njoftimi i familjaréve té té shogéruarve, kur ushtaraku ndodhet né mjediset e Policisé
Ushtarake. Njoftimi i familjaréve té té shogéruarit éshté njé detyrim ligjor gé duhet té
zbatohet nga punonjésit e PU-sé gé kryejné shérbimin né kété ambient, duke evidentuar
emrin e familjarit, numrin e telefonit dhe orén e njoftimit.

Mbajtja dhe trajtimi i ushtarakéve né mjediset e Policisé Ushtarake pérbén kufizim/privim
té lirisé, i cili duhet té kryhet sipas pércaktimeve dhe procedurave ligjore té
lartépérmendura. Aktet ligjore e nénligjore né fugi, kétyre personave u njohin njé séré té
drejtash, pér t€ cilat Policia Ushtarake ka detyrimin ligjor q€ t’1i respektoj€ dhe té garantojé
né kushtet e mundésité pér ushtrimin dhe realizimin e tyre.

Nga inspektimi u evidentua se, ushtarakét e shérbimit aktiv té dyshuar apo gé kané kryer
njé vepér penale, intervistohen/merren né pyetje né njé dhomé mé vehte nga OPGJ e
Policisé Ushtarake. Kjo dhomé éshté e kompletuar me orendité dhe pajisjet e nevojshme
pér kryerjen e njé hetimi té ploté nga ana e tyre. N& pérfundim té procedurave hetimore,
dosjet ju referohen organit té prokurorisé pér veprime té métejshme, nga punonjésit e
policisé kriminale té PU.

Nga kqgyrja e rregjistrit té kérkesé/ankesave té ushtarakéve me masé disiplinore dhe té
shogéruarve, nuk u evidentuan ankesa né lidhje me keqtrajtimin e tyre apo pérdorim té
forcés tej limiteve té parashikuara né ligj, nga punonjésit e Policisé Ushtarake. Né
vlerésimin e institucionit té Avokatit té€ Popullit, kontrolli i pérditésimit té regjistrit té
kérkesé/ankesave nga drejtuesit e komandés sé reaprtit, &shté njé element i réndésishém
né procesin pér mbrojtjen, parandalimin dhe garantimin e té drejtave té ushtarakéve aktiv
gé ju privohet liria né mjediset e Policisé Ushtarake.



Trajtimi shéndetésor i ushtarakéve né dhomat e ndalimit disiplinor, kryhet nga stafi
mjekésor, qé éshté né organiké té Policisé Ushtarake. Stafi mjekésor pérbéhet nga 1 mjek
dhe 1 infermieré. Nga informacioni i komandés sé repartit, u informuam se prej dy muaj
mungonte infermieri dhe ishin né procesin e rekrutimit. N& ambientin e infermierisé
ndodhej dhoma e mjekut gé kryente vizitat mjekésore dhe dhoma e infermieréve, té cilat
ishin té pajisura me orendité e nevojshme si krevat, tavolina pune, Kkarrige, raft pér
mbajtjen e kartelave mjeksore, raft pér mbajtjen e medikamenteve mjeksore pér raste té
urgjencave, etj. Pér trajtime shéndetésore mé té specializuara, me rekomandimin e mjekut,
ushtarakét shogéroheshin menjéheré pér né Qendrén Spitalore té Traumés (Spitalin
Ushtarak), né Tirané. Pér shogérimin e stafit shéndetésor dhe té pacientit pér né Spitalin
Ushtarak, Policia Ushtarake ka né dispozicion njé automjet ambulancé.

Furnizimi me medikamente, béhej me blerje nga fondet né dispozicion té buxhetit té
Policisé Ushtarake. Nga verifikimi i datave té skadencés té medikamenteve né dhomén e
vizitave, rezultoi se ato ishin brenda afatit té skadencave.

Trajtimi psikologjik i ushtarakéve né dhomat e ndalimit disiplinor, kryhej nga psikologu
i cili ishte né organikeé té PU. Sipas rastit, ai zhvillonte seanca terapautike me ushtarakét
gé paragisnin probleme té shéndetit mendor dhe kjo evidentohej né kartela té vecanta. Pér
ushtarakét me gjendje té rénduar psikologjike, ata shogéroheshin pér vizité té specializuar
te mjeku psikiatér prané Qendrés Spitalore té Traumés.

Orari i veprimeve ditore ishte i miratuar nga Komandanti i Repartit, né té cilin ishin
parashikuar veprimtaria ditore e ushtarakéve me masé disiplinore, midis té tjerave dhe
orari pér ajrim (deri né 4 oré), shikim TV né njé ambient mé vehte, lexim literature (njohje
me ligjet dhe rregulloren e jetés sé brendshme, por dhe libra artistik), si dhe pér zhvillimin
e aktiviteteve.

Takimet fizike me familjarét, zhvilloheshin né njé mjedis i cili ndodhej jashté ambinetit
té dhomave té ndalimit disiplinor. Ato realizoheshin pa praniné e punonjésve té policisé
dhe pa kufizime té vendosura midis tyre. Takimet me familjarét kryheshin sa heré gé
kérkoheshin nga ana e tyre, me miratimin e Komandatit t¢ Repartit. Né rast se, ata
kérkonin té bisedonin me telefon me familjarét e tyre, kjo iu mundésohej atyre nga aparati
i telefonit gé ndodhej né ambientin e dhomave té ndalimit disiplinor.

Pér sa mé sipér, bazuar né pikén 3 t€ nenit 63 té Kushtetutés ku pércaktohet se: “Avokati
i Popullit ka té drejté té béjé rekomandime dhe té propozojé masa kur véren shkelje té té
drejtave dhe lirive té njeriut nga administrata publike”, nenit 21/b té ligjit nr.8454, daté
04.02.1999 “Pér Avokatin e Popullit”, i ndryshuar, ku pércaktohet se: “Avokati i Popullit
paraget rekomandime pér vénien né vend té sé drejtés sé shkelur tek organi administrativ,
gé, sipas tij ka shkaktuar shkelje té té drejtave dhe lirive”:

REKOMANDOJME:

1. Té merren masa té menjéhershme, pér trajnimin e stafit t& punonjésve qé kryejné
shérbim né ambientin e dhomave té “ndalimit disiplinor” dhe ambientin e shogérimit,
me géllim njohjen dhe respektimin e té drejtave ligjore té personave qé ndodhen né
kéto ambiente, si dhe plotésimin me saktési té rubrikave té regjistrit té té shogéruarve,
né lidhje me orén e shogérimit né mjediset e PU dhe njoftimin e menjéhershém té
familjaréve té tyre.

2. Té merren masa té menjéhershme, pér hegjen e kamerave té sigurisé té montuara
brenda ambientit té dhomave té “ndalimit disiplinor”, me géllim ruajtjen e dinjitetit
njerézor dhe té privatésisé té personave gé akomodohen né kéto dhoma.

3. Té merren masat e nevojshme, pér plotésimin e vendit vakant né pozicionin e
infermierit, sipas strukturés organike té miratuar té PU.

4. Té merren masat e nevojshme, pér montimin né dhomat e ndalimit disiplinor té njé
butoni/zile, gé shérben pér njoftimin e personelit té shérbimit, né rastet e nevojave apo
rrezikut té ushtarakut gé ndodhet né kéto dhoma.

Pér géndrimin dhe masat gé do merrni né zbatim té kétij rekomandimi, té vihemi né dijeni

brenda afatit 30 ditor sipas nenit 22 té ligjit nr.8454, daté 04.02.1999 “Pér Avokatin e

Popullit”, i ndryshuar.

Duke besuar né mirékuptimin dhe bashképunimin tuaj,

KOMISIONERI

Ahmet PRENCI

